Zer dira Eskola Solidarioak?
DEFINIZIOA:
Garapenerako Hezkuntzako programa bat da, Garapenerako Hezkuntzarako Nafarroako Estrategiaren barruan sartzen dena, bertako ikastetxeei zuzendua. 
· Programa: Garapenerako Hezkuntzako proiektuen multzoa, ikastetxeek GGKEen prestakuntzarekin eta laguntzarekin sortua. GGKEek aholkularitza pertsonalizatua ematen du ikasturtean zehar, ikastetxe bakoitzak behar eta errealitate bereziak baititu. Prozesuan laguntza ematen zaie ikastetxeei eta haien proposamenak egokitzen dira.
· Garapenerako Hezkuntza: Garapenerako Hezkuntza hezkuntza-prozesu bat da, munduan aberastasuna eta boterea banatzeko moduan dauden desberdintasunez, haien zergatiez eta ondorioez kontzientzia hartzera eraman behar gaituena eta mundu bidezkoago bat lortzeko jarrera solidarioak eta gizarte-konpromisoa bultzatu nahi dituena.
· Garapenerako Hezkuntzako Estrategia: Nafarroako Garapenerako Hezkuntzako Kontseiluaren barruan landutako plangintza-dokumentua da, 2012a arte indarra duena (urte hori barne), Nafarroako Lankidetzaren II. Plan Zuzentzaileak (2011–2014) bere baitan hartu duena; haren helburu orokorra Nafarroako Garapenerako Hezkuntzaren kalitatea hobetzea da, Foru Komunitateko biztanleriak hobeki ezagut ditzan garapen bidean dauden herrialdeen egoera, munduan dagoen interdependentzia, bazkide diren herrialdeekiko lankidetza eta herritarren konpromiso aktiboaren beharra.  
· Nafarroako ikastetxeak: Hezkuntza formalaren arloko proposamena da, haur hezkuntzatik batxilergo eta lanbide heziketara. Hezkuntza-komunitate osoarentzat eta haren inguruarentzat da.
XEDEA
Programa honen xedea da unibertsitate aurreko hezkuntza formalaren barruan Garapenerako Hezkuntzaren kalitatea eragitea. Nafarroako ikastetxeei honako hau eskaintzen zaie: Garapenerako Hezkuntza abiarazteko prestakuntza, koordinazioa eta aholkularitza. “Eskola Solidarioak” proiektuak ondoko helburua du: Garapenerako Hezkuntza pixkanaka eta zeharka sartzea ikastetxearen curriculumean eta hezkuntza proiektuan, hala nola eskola solidarioen sare bat sortzea, elkarrekin eta haien inguruarekin lan egiten dutenak.
EZAUGARRIAK
Programak hiru oinarri ditu:
A) Koordinazioa eta martxan jartzea
Garapenerako Hezkuntzako Estrategiaren barruan, eragile desberdinen jarduketa isolatuek sortutako arazoak identifikatu ziren. Beraz, programa honek ondoko eragile hauen gaitasunak, ikuspuntuak eta ekarpenak batzea planteatzen du:
· Administrazio publikoak: 
-Hezkuntza Departamentuak irakasleen prestakuntzarako planak lantzen ditu, eta haien barruan sartzen ditu garapenerako lankidetzari eta solidaritatea sustatzeari buruzko proposamenak. Irakasleei kredituak ematen dizkie Eskola Solidarioetan egindako lanagatik. Izena emateko bi modu daude:  ikastetxeko Mintegia eta Ikastetxeen arteko Mintegia. Departamentuak programaren jarraipena eta ebaluazioa egiten ditu. Beste erakunde batzuekin eta NGGKEKarekin batera lan egiten du. Proiektuari zabalkundea ematen dio.
-Gizarte Politiketako Departamentua da Foru Komunitatean Garapenerako Lankidetzaren arloko eskumenak dituena. Programaren beste antolatzaileetako bat da, Garapenerako Hezkuntzako ekintzak finantzatzen ditu, finantzaketa hori gainbegiratzen du eta programaren zabalkundea egiten du. Koordinazio eta jarraipen bileretan parte hartzen du gainerako eragileekin.
· Garapenerako Gobernuz kanpoko Erakundeak:
-Nafarroako GGKEen Koordinakundea hirugarren antolatzailea da. Haren egitekoa ikastetxeetako irakasleei prestakuntza eta aholkularitza ematen dizkien GGKEen lana koordinatzea da. Halaber, aholku ematen die zuzenean ikastetxe batzuei, prestakuntza eta haren programaren jarduerak antolatzen ditu eta esperientziei zabalkundea ematen die, besteak beste.
-GGKEek aholkularitza lana egiten dute ikastetxe eta irakasleentzat, eta Garapenerako Hezkuntzako jarduerak eta baliabideak proposatzen dizkiete. 

GGKE horiek ondoko ezaugarriak edo konpromisoak hartu behar dituzte: 
· Esperientzia izan behar dute Garapenerako Hezkuntzako proiektuetan. Gainera, beren hezkuntzako materialak NGGKEKko Baliabideen Katalogoaren barruan egon behar  du.
· Prestakuntza eta aholkularitza-lana eskaini behar dute, hala nola irakasleei laguntza eman horiek haien hezkuntza-proposamena aplika dezaten ikasgelan (irizpide orokor gisara, GGKEek ez dute jarduerarik egiten ikasgelan).
· Hezkuntza-proposamenaren jarraipena egin behar dute ikastetxeetan.
· Erakundeekiko eta NGGKEKarekiko bileretara joan behar dute, bai eta azkeneko topaketara ere.
· Ikastetxeak:
· Irakasleak dira programako eragile nagusiak; prestakuntza eta aholkuak hartzen dituzte eta garapenerako hezkuntzako proiektuak bultzatzen dituzte, ikastetxean aurrera eramateko.  
· Hezkuntza-komunitate osoa inplikatu eta ingurune hurbilarekiko harremanak sustatzeko helburua dute.
· Gutxienez 3 irakasle biltzen dituen lan-taldea osatu behar dute.
B) Prestakuntza
Eskola Solidarioak Nafarroako irakasleentzako prestakuntza-proposamena da, Nafarroako Gobernuko Hezkuntza Departamentuak eskaintzen duen Irakasleentzako Prestakuntza Planaren barruan sartzen dena.
Mintegiak hezkuntzako gairen bat sakonean jorratzeko jarduerak dira (kasu honetan, Garapenerako Hezkuntzakoa) eta horrela, irakasleek inplikazio maila handiagoa dute. Haien funtsezko  helburua da hobekuntza-esparru bat sortzea, bertan irakasleen multzo batek parte har dezan. Hainbat fasetan egituratzen dira; horietako bat teorikoa da, kanpoko aholkularitza duena, eta beste bat batez ere praktikoa, bertan ikastetxeetan aplikatzen ahal diren lanak lantzen baitira. 

Eskola Solidarioen prozesuak ondoko fase hauek ditu: 

1. fasea: lan-taldea osatzea. Lehenik, NGGKEKak eta GGKEek proiektua zabaltzen dute Nafarroako ikastetxeetan. Fase honetan, lan-taldeak osatu ondoren, inskripzioa egiten da. Ikastetxea da inskripzioa eskatu behar duena. Eskola Solidarioak Nafarroako ikastetxe guztiei zuzendutako programa da. 

2. fasea: aurrenik, ikasturtearen hasieran, informazio-saio bat egiten da Eskola Solidarioak programari buruz, eta gero prestakuntza egiten da, Garapenerako Hezkuntzaren eta haren didaktikaren arloan irakasleek dituzten gaitasunak eguneratzeko asmoarekin. Teoriaren eta praktikaren arteko loturak bermatu nahi dira, eta, beste alde batetik, euren jarduera profesionalen inguruko gogoeta egiteko aukera ematen da. NGGKEKeko Hezkuntza Batzordeak antolatzen du prestakuntza, bai helburuak eta edukiak zehazteari, bai metodologiari eta txostengileak bilatzeari dagokionez. 

3. fasea: Aholkularitza Teknikoa eta Laguntza. Aholkularitza Teknikoko prozesua irakasleak lantzeko aukeratzen duen proiektua prestatzeko laguntza ematean datza, bai eta edukiak, metodologiak eta jarduerak definitzeko laguntza ematean ere. Aholkularitza-lana ikastetxearen errealitatearen eta taldea osatzen duten irakasleen arabera egiten da. Garapenerako Hezkuntzako aholku-lana eta materiala euskaraz eta gaztelaniaz eskaintzen dituzte NGGKEek.
4. fasea: ikastetxean martxan jartzea. 

Lan hori irakasleek egun behar dute. Horiek dira hezkuntza-proiektua abiarazten dutenak, ikasleekin zuzenean lan eginez.
5. fasea: egindako lan guztia bildu eta memoria egitea. 

Sistematizatu eta ebaluatzeko fasea da hau. Parte hartu duten ikastetxeek esperientzia ebaluatu, egindako lana modu sistematiko batez bildu eta memoria batean adierazi behar dute. Memoria guztiak bilduta, NGGKEKak online argitalpen bat ateratzen du, esperientzia guztiak bildu, partekatu eta sozializatzeko. 

6. fasea: Eskola Solidarioak programaren azkeneko jarduera gisara, esperientziak partekatzeko Topaketa egiten da. Haren xedea da eragin politikoa eta soziala izatea, hala nola aitortze publikoa lortzea Hezkuntza Departamentuaren, Gizarte Politiketako Departamentuaren eta NGGKEen Koordinakundearen aldetik. Topaketan aitortzea emanen zaie Jardunbide Egokiei, Nafarroako ikastetxe eta GGKE gehiagok parte hartzeko. Jardunaldi horrek bi zati ditu: bata goizean, langela bat, ikastetxeek euren esperientziak partekatu eta egindako jarduerak ebaluatzeko; bitartean, GGKEek eta erakundeek programa aztertzen eta planifikatzen dute etorkizunari begira. Eta bestea arratsaldean; bertan erakundeek programa bultzatzen dute ofizialki eta ziurtagiriak ematen dizkiete ikastetxe parte-hartzaileei.
C) Metodologia aktiboa, parte-hartzailea eta informazioaren eta komunikazioaren teknologiak barne hartzen dituena.
Metodologia aktiboa eta parte-hartzailea da. Esperientziaren eta aurkikundearen bidezko ikaskuntza eta ekintzaren sustapena oinarrizko elementuak dira, curriculumeko ikasketak inguruaren egiazko beharrei lotzeko bidea ematen dutenak.
Aurretiazko ezagutzak kontuan hartzen dituen metodologia bilatzen da, funtsean konstruktibista eta kolektiboa dena, teoria eta praktika, analisia eta lana eta entzute aktiboa konbinatzen dituena. 

Teknologia berriek lehentasuneko tokia hartzen dute. Haien erabilera bultzatuko da eta tresna espezifikoak proposatuko. 

Beste jarduera mota batzuk ere oso baliagarritzat eta positibotzat hartzen dira, jokoa eta antzerkia, kasu.
ESKOLA SOLIDARIOETAN IZENA EMATEKO MODUA
Izena emateko bi modalitate proposatzen dira: 
-Ikastetxeko Mintegia
-Ikastetxeen arteko Mintegia 


Ikastetxeko mintegia
Prestakuntza modalitatearen ezaugarriak:
· Haren eragin esparrua ikastetxe osoa da, edo haren zati adierazgarri bat.
· Teoriko-praktikoa: Azterketa teorikoko fase bat du, eta beste bat aplikaziokoa. 

· Taldean egiten da eta, ahal dela, jakintza-gai desberdinen parte-hartzearekin. Ikastetxeko irakasleengan lankidetzaren aldeko kultura bat sortzeko asmoa du.
· Hezkuntza-jardunbidera bideratua dago, eta hura hobetu nahi du, bai ikasgelan, bai ikastetxe osoan.
Deialdia eta epeak: 
Honela egiten da deialdia:
Ikastetxeko zuzendaritzak edo irakasle-talde inplikatuaren koordinatzaileak prestakuntza-jardueraren Ikastetxeko Mintegirako Eskaera (MD020206 ) eta Diseinu-deialdia (MD020103) betetzen ditu. ILZra igortzen ditu, ahal bada, prestakuntzako arduradunaren eta erreferentziako aholkulariaren bitartez.  

ILZak mintegirako eskaera aztertu eta onetsiko du, bidezkoa den kasuetan. Erabakia ikastetxeari jakinaraziko zaio.
ILZko idazkaritzak ondoko agiri hauek igorriko ditu ikastetxera:
· sinadura orriak; haietan ikastetxean Garapenerako Hezkuntzako lana prestatu eta abiarazteko egin diren bileren eta prestakuntza-saioen orduak jarriko dira, 

· ebaluazio-orria, ikasturtearen bukaeran bete beharrekoa. (MD020104. Ebaluazioetatik ateratzen diren datuak MD020105 Excell orrira pasatzen dira.) 

ILZak prestakuntza mota horretarako jartzen dituen betebeharrak:
Maiatzaren 30ean, beranduenez, ondoko dokumentazio hau aurkeztu behar da dagokion ILZan:
1. Sinadura-orria
2. GGKE aholkulariaren edo NGGKEKaren ziurtagiria, ziurtatutako orduetatik (35) 10 prestakuntzarako eta aholkularitarako erabili direla azaltzen duena.
3. Proiektuaren ebaluazioa (ILZak inskripzioaren hasieran, sinadura-orriarekin batera, ematen duen orria). Ebaluazio-orri bat dago irakasle bakoitzeko. Anonimoa izan daiteke.
4. Modalitate honetan, ILZak ez dio egindako proiektuaren memoria bat eskatzen ikastetxeari, baina bidezkotzat jotzen du memoria hori aurkeztea, Eskola Solidarioen kasuan proiektu guztiak desberdinak baitira.  Hori horrela, NGGKEKak proiekturako eskema komun bat, 5 orrialdekoa, emanen du, ikastetxe guztiek ILZari eta NGGKEKari entregatzeko. (proiektuaren eskema ikusi)
Ikastetxeen arteko mintegia
Ikastetxeen arteko mintegirako eskakizunak ikastetxe barrenekoetakoak berak dira, baina aldatu eginen dira ikastetxe desberdinetako irakasleak proiektu komun baterako inskribatzen direnean.
ESKOLA SOLIDARIOETARAKO BETEBEHARRAK
1. “Eskola Solidarioak” proiektua aurkezteko hasierako saioan parte hartzea.
2. Gutxienez 10 orduko aholkularitza eta prestakuntza egitea.
3. Ebaluazio-orria eta sinadura-orria bete eta aurkeztea.
4. Memoria aurkeztea, NGGKEKak prestatutako formatuari jarraikiz.
5. Esperientziak partekatzeko azkeneko topaketan parte hartzea.

